
Das E-Voting isch ä tolli Sach,  
will iich kei Fähler jetz me mach 
S’Handy hilft bim Panaschierä 
iich mues nümm vill Zyt inveschtiärä 
Gib äifach mini Schtimm jetzt y 
Dr Püef- Cood wird scho richtig syy. 
 
 
Am Sunntignomitaag am Drey 
Mäldet am Färnsee d’Bundeskanzley 
Jä, mir sinn am Schtimme zellä 
Mir hän kaini Fähler machä wellä 
Abär laidr goht’s jetz no fünf Schtunde 
Dr Computer het d’Date noni gfunde. 
 
 
Am Achti mäldet d’Bundeskanzley 
Also d’Wahle sin denn scho okay,  
Äs het aber än Überraschig geh 
Fiere duet nit s’SVP 
Äs zieht ä nöii Partey ins Land y 
S‘ syg schynt’s ä jungi Häcker Bandi. 
 

Am Määntig  lääsisch in der Zytig  
Es syg alles wyder wie am Fritig, 
Die Waal diä häig doch  Fähler ghaa 
Mir fienge nomool vornä aa 
Will  s’Motto isch bekanntlich jo 
Sicherheit gieng vor Tämpoo. 

 
 


